
KORXONALARINING 
INNOVATSION FAOLIYATIGA 
TA’SIR ETUVCHI OMILLAR 
VA ULARNING TA’SIR 
DARAJASINI BAHOLASH 
USULLARI
Bobobekov Ergash Abdumalikovich
Toshkent davlat iqtisodiyot universiteti tadqiqotchisi, PhD

Annotatsiya: Ushbu maqolada korxonalarning innovatsion faoliyatini tashkil etish asoslari, ularning samarali faoliyat 
yuritishi shartlari, innovatsion faoliyatni baholash usullari va ularni takomillashtirish nazariy va amaliy jihatdan yoritilgan. 
Maqolada ushbu sohada tadqiqot olib borgan iqtisodchi olimlarning ilmiy ishlari, fiklari va xulosalari o‘rganilgan. Shu-
ningdek, kimyo sanoati korxonalarining innovatsion faoliyatiga ta’sir etuvchi omillarning ta’sir darajasini baholash usullari, 
kimyo sanoati korxonalari faoliyatini innovatsiyalar asosida samarali tashkil  va boshqarish usullari tahlil qilingan.

Kalit soʻzlar: innovatsiya, ishlab chiqarish, mahsulot, innovatsion faoliyat, innovatsion salohiyat, tahlil va nazorat, taqsimot 
va savdo, ekologiya va xavfsizlik, innovatsion strategiya, boshqaruv innovatsiyalari, ishlab chiqarish, marketing.

Abstract: This article describes the principles of organizing innovative activities of enterprises, the conditions for their 
effective operation, methods of evaluating innovative activities and their improvement from a theoretical and practical 
point of view. The article examines the scientific works, opinions and conclusions of economists who conducted research 
in this field. Also, the methods of assessing the level of influence of the factors affecting the innovative activity of the 
chemical industry enterprises, the methods of effectively organizing and managing the activities of the chemical industry 
enterprises on the basis of innovations were analyzed.

Key words: innovation, production, product, innovative activity, innovative potential, analysis and control, distribution and 
trade, ecology and safety, innovative strategy, management innovations, production, marketing.

Аннотация: В данной статье описаны принципы организации инновационной деятельности предприятий, условия 
их эффективной работы, методы оценки инновационной деятельности и ее совершенствования с теоретической 
и практической точки зрения. В статье рассматриваются научные труды, мнения и выводы экономистов, прово-
дивших исследования в этой области. Также были проанализированы методы оценки уровня влияния факторов, 
влияющих на инновационную активность предприятий химической промышленности, методы эффективной орга-
низации и управления деятельностью предприятий химической промышленности на основе инноваций.

Ключевые слова: инновации, производство, продукт, инновационная деятельность, инновационный потенциал, 
анализ и контроль, распределение и торговля, экология и безопасность, инновационная стратегия, управленче-
ские инновации, производство, маркетинг.

K I R I S H
Yangi O‘zbekistonda iqtisodiyotda tarkibiy o‘zgarishlarni amalga oshirish, turli mulkchilik va xo‘jalik yuritish 

shakllariga asoslangan korxona va birlashmalarni texnik jihatdan qayta qurollantirish orqali innovatsion 
ekotizim yaratishga yuqori e’tibor qaratilmoqda. Ayniqsa, innovatsion jarayonlarni boshqarish strategiyalarini 
ishlab chiqish, boshqaruvda istiqbolli qarorlarni qabul qilishda yangicha yondashuv va usullarni qo‘llash hamda 
ta’lim, fan va ishlab chiqarishni mutanosib rivojlantirishga ahamiyat berilmoqda. O‘zbekiston Respublikasi 
Prezidentining 2023-yil 12-sentabrdagi PF-158-son ““O‘zbekiston – 2030” strategiyasi to‘g‘risida”gi Farmoni 
bilan “Iqtisodiyot tarmoqlarining “drayver” yo‘nalishlarida 850 turdagi innovatsion mahsulotlar ishlab chiqarish”, 
“O‘zbekistonning Global innovatsion indeksda Top-50 talik mamlakatlar ro‘yxatiga kirishini ta’minlash” hamda 
“ichki va tashqi bozorlarda tijoratlashtirish natijasida yaratiladigan yangi innovatsion ishlanmalar sonini 2 bara-
varga oshirish” ustuvor vazifalar sifatida belgilab berilgan.[1]

Mazkur vazifalarning samarali bajarilishi, xususan, sanoat korxonalarida innovatsion strategiyalarni sama-
rali qo‘llash, yuqori ilmiy sig‘imli ishlab chiqarishlarni rivojlantirish, innovatsion faollikni oshirishni talab qiladi va 
ushbu masalalarni ijobiy hal qilish maqsadida sanoat korxonalarida innovatsiyalarni joriy etishning tashkiliy-iqti-
sodiy mexanizmlaridan foydalanish lozim. Sanoat korxonalariga innovatsiyalarni joriy etish tizimini takomillash-
tirish orqali nafaqat milliy va jahon bozorlarida raqobatbardoshlikni ta’minlash, balki iqtisodiyotni innovatsiyalar 
asosida tashkil etish va mamlakatning yuqori reyting ko‘rsatkichlariga erishishiga o‘zining ijobiy ta’sirini ko‘rsa-
tadi. Yuqoridagi vazifalarning ijrosi O‘zbekistonda sanoat korxonalarida innovatsion strategiyalarni shakllanti-
rish va rivojlantirishning ilmiy-uslubiy asoslarini takomillashtirishni taqozo etadi. 

A D A B I Y O T L A R  S H A R H I
Hozirgi vaqtda “innovatsiya” tushunchasi ta’rifi juda ko‘p adabiyotlarda berilgan. Masalan, B.Santo fikricha, 

innovatsiya shunday ijtimoiy-texnik-iqtisodiy jarayonki, unda g‘oya va ixtirolardan amaliyotda foydalanish orqali 
buyumlar va texnologiyalar yaratish mumkin va ular foyda va qo‘shilgan qiymat olib kelish imkoniyatiga ega.[2]

F.Nikson aytishicha, innovatsiya texnik, ishlab chiqarish va tijorat chora-tadbirlari yig‘indisi bo‘lib, u bozorda 
yangi tovarlar, yaxshilangan sanoat jarayonlari va uskunalarining bo‘lishiga olib keladi.[3]

 S.Kuk, P.Mayers fikricha, innovatsiya g‘oyadan to bozorda sotiladigan tayyor mahsulotgacha bo‘lgan to‘liq 
jarayondir.[4]

Jahon tajribasida Oslo va Fraskati rahbariyati tomonidan innovatsiyaga berilgan ta’rif saqlanib qolgan va 
shu ta’rifga ko‘ra, ixtiro faoliyati natijalari va uning ixtiro faoliyatiga qo‘shgan hissasi statistikasini yig‘ishning 
standart metodologiyasi aniqlangan. Rahbariyat ma’lumotlariga ko‘ra, innovatsiya yangiliklarni kiritishning 
pirovard natijasi sifatida ifodalanadi va bundan maqsad boshqaruv obyektini o‘zgartirish va ijtimoiy, iqtisodiy, 
ekologik, ilmiy-texnik yoki boshqa turdagi samaraga erishishdir.[5]

Sanoat korxonasining innovatsion rivojlanishining asosiy maqsadi - joriy etilayotgan texnologik yechimlar, 
boshqaruvning yangi usullari, yangi mahsulot yoki xizmat ishlab chiqarish tarkibidagi o‘zgarishlar tufayli ichki 
omillarni maqsadli ravishda o‘zgartirish orqali raqobatdosh ustunliklarni oshirish, uning iqtisodiy foydasini 
saqlab qolishdir.[6]

Iqtisodchilar A.V. Anshin va A.A. Dagayev tadbirkorlik tuzilmasida yangiliklarning joriy qilish imkoniyatlarini 
belgilab beruvchi omillarni ko‘rib chiqishadi va ularni ikkita tashqi va ichki omillarga ajratishadi.[7]

T A D Q I Q O T  M E T O D O L O G I YA S I
Mazkur maqolada guruhlash, qiyosiy va iqtisodiy tahlil, induksiya va deduksiya, iqtisodiy-statistik usullar, 

ekspert baholash, iqtisodiy-matematik modellashtirish va prognozlashtirish usullaridan keng foydalanilgan

T A H L I L L A R  V A  N A T I J A L A R
Kimyo sanoati korxonalarining iqtisodiy va innovatsion faoliyati juda muhim ahamiyatga ega. Iqtisodiy 

faoliyat kimyoviy mahsulotlar ishlab chiqarish, sotish va eksport qilishni o‘z ichiga olib, korxonalarga barqaror 
daromad keltiradi. Bu faoliyat ishlab chiqarish jarayonlarini optimallashtirish, resurslardan samarali foydala-
nish va xaridor talablarini qondirishga qaratilgan. Innovatsion faoliyat esa yangi texnologiyalar va ishlab chiqa-
rish usullarini joriy etish, ilmiy tadqiqotlar va tajribalar o‘tkazish orqali mahsulot sifatini oshirish va bozorda 
raqobatbardoshligini kuchaytirishni nazarda tutadi. Bu jarayonda kimyo sanoati korxonalari yangi moddalar va 
materiallar ishlab chiqish, ekologik toza va energiya samarador texnologiyalarga investitsiya kiritishga katta 
ahamiyat beradi. Natijada, kimyo sanoatidagi iqtisodiy va innovatsion faoliyat uzviy bog‘liq bo‘lib, umumiy iqti-
sodiy o‘sishga va sanoatning rivojlanishiga katta hissa qo‘shadi. Kimyo sanoati korxonalarining asosiy faoliyati 
quyidagilarni o‘z ichiga oladi:

Xomashyo ishlab chiqarish va tayyorlash: Kimyoviy moddalar va reaktivlarni ishlab chiqarish uchun kerakli 
xomashyolarni tayyorlash va ishlab chiqarish.

Sintez va ishlab chiqarish: Turli xil kimyoviy moddalarni sintez qilish, ushbu moddalarni katta miqdorda 
ishlab chiqarish va tarkibida o‘zgartirishlar qilish.

Tahlil va nazorat: Ishlab chiqarilgan mahsulotlarning sifati va tarkibini tekshirish va nazorat qilish.
Taqsimot va savdo: Tayyor mahsulotlarni savdo nuqtalariga tarqatish, eksport va import faoliyatini olib 

borish.
Innovatsiyalar va ilmiy tadqiqotlar: Yangi kimyoviy moddalar va texnologiyalarni ishlab chiqish, ilmiy tad-

qiqotlarni o‘tkazish va yangi mahsulotlarni ishlab chiqarishni yo‘lga qo‘yish.
Ekologiya va xavfsizlik: Qayta ishlash, chiqindilarni kamaytirish, ekologik xavfsizlikni ta’minlash va ishlab 

chiqarish jarayonidagi xavfsizlik qoidalariga rioya qilish.

Kimyo sanoati korxonalarining asosiy faoliyatlarini tizimli tashkil etish ularning samaradorligi hamda barqa-
rorligini ta’minlashga xizmat qiladi.

Innovatsion rivojlanish - bu kompaniya faoliyatining barcha sohalarini qamrab oladigan va yangi tex-
nologiya, mahsulot yoki xizmatni yaratish jarayonini ta’minlaydigan iqtisodiyotdagi jarayon sanaladi. Sanoat 
korxonasining to‘g‘ri yo‘nalishda innovatsion rivojlanishi zarur iqtisodiy o‘sishga erishish mumkin. U har bir 
sohani, yaxlit yakuniy natijaga ta’sir ko‘rsatadigan va uning alohida tarkibiy qismlarini - boshqaruv, ishlab chiqa-
rish, moliya, kadrlar tayyorlash va boshqalarni ta’minlaydi. Bugungi kunda sanoat korxonalari innovatsion rivoj-
lanishining uchta asosiy usuli mavjud:

1) sotish kanallarini kengaytirish, bu esa o‘z navbatida yangi bozor ulushlarini egallashni, aholini yangi 
ish o‘rinlari bilan ta’minlashni, mijozlar bazasini kengaytirishni o‘z ichiga oladi va bularning barchasi birgalikda 
korxona daromadlarining oshishiga olib keladi; 

2) texnologik rivojlanish, korxonaning ishlab chiqarish sohasidagi salohiyatini yangilash jarayonini ta’min-
lashga, pirovard natijada mehnat unumdorligini oshirishga, shuningdek, xom ashyo tannarxining pasayishiga 
olib keladi. Natijada, korxona daromadi oshadi, atrof-muhitga ekologik yuk kamayadi, korxona ichida innovat-
sion innovatsiyalarni qo‘llash samaradorligi oshadi; 

3) ijtimoiy rivojlanish, shu jumladan ijtimoiy muhitning sifat xususiyatlarining oshishi, bu xodimlar mehna-
tini tashkil etishning yaxshilanishiga, shuningdek, ushbu sohadagi majburiyatlarga ishonchning oshishiga olib 
keladi.

Kimyo sanoati korxonalarining innovatsion faoliyatiga ta’sir etuvchi omillarning ta’sir darajasini aniqlashda 
ko‘plab usullardan foydalaniladi, tadqiqot gepotezasidn kelib chiqib, fikrimizcha, kimyo sanoati korxonalarining 
innovatsion faoliyatiga ta’sir etuvchi omillarning ta’sir darajasini baholashda quyidagi usullardan foydalanish 
maqsadga muvofiq.

1-javdval. Kimyo sanoati korxonalarining innovatsion faoliyatiga ta’sir etuvchi omillarning ta’sir darajasini baholash 
usullari1.

№ Ta’sir darajasini baholash 
usullar Mazmun-mohiyati

1. Ekspert baholash usuli

Ekspertlar guruhi bilan intervyular va so‘rovnomalar o‘tkazish orqali ma’lumot 
to‘plash

Ekspertlar fikrlarini tahlil qilish va ularning baholari asosida omillarning ta’sir 
darajasini aniqlash

2. Iqtisodiy-statistik usullar

Korrelyatsion-tahlil usuli: Innovatsion faoliyat ko‘rsatkichlari va omillar o‘rtasidagi 
korrelyatsiya darajasini aniqlash

Regressiya tahlili: Innovatsion faoliyatga ta’sir etuvchi omillarning ahamiyati va 
ta’sirini baholash uchun regressiya modellaridan foydalanish

Faktor tahlili: Ushbu usul omillarning umumiy tuzilishini aniqlash va ularning ta’sir 
kuchini baholash uchun qo‘llaniladi

3. SWOT tahlil Innovatsion faoliyatga ta’sir etuvchi kuchli va kuchsiz tomonlar, imkoniyatlar va 
tahdidlarni aniqlash orqali omillarni baholash

4. Bal reyting usuli
Innovatsion faoliyatga ta’sir etuvchi omillarni maxsus ball tizimiga asoslangan 
baholash. Har bir omil belgilangan balllar orqali baholanadi va umumiy natija 
chiqariladi

5. Delfi usuli
kspertlar bilan bir necha bosqichli so‘rovnomalar o‘tkazish orqali ularning fikrlari 
o‘rtasida konsensusga erishish. Bu usul innovatsion faoliyatga ta’sir etuvchi 
omillarni aniqlashda samarali hisoblanadi

6. Iqtisodiy modellar Innovatsion faoliyatga ta’sir etuvchi omillarning iqtisodiy modellarini yaratish va 
ularni kompyuter modellari orqali baholash

Keltirilgan usullar orqali kimyo sanoati korxonalarining innovatsion faoliyatiga ta’sir etuvchi omillarning 
ta’sir darajasini aniqlash va tahlil qilish hamda sohaning rivojlanish darajasini aniqlash imkonini beradi. Har 
bir usulning o‘ziga xos afzalliklari va kamchiliklari bor, shuning uchun ularni tanlashda vaziyat va maqsadlarga 
ko‘ra e’tibor berish lozim. Kimyo sanoati korxonalarining innovatsion faoliyatiga ta’sir etuvchi omillarning ta’sir 
darajasini baholashda quyidagi matematik modellar va formulalardan foydalanish aniqroq natija beradi.

1  Mavjud ma’lumotlar asosida muallif tomonidan shakllantirilgan.

2-jadval. Kimyo sanoati korxonalarining innovatsion faoliyatiga ta’sir etuvchi omillarning ta’sir darajasini baholash 
usullari2.

№ Usullar Mazmuni Hisoblash formulasi

1. Regressiya 
tahlili

Regressiya modeli turli 
omillar va innovatsion 
faoliyat o‘rtasidagi 
munosabatni o‘rganishda 
qo‘llaniladi

Y - innovatsion faoliyat natijasi;   - ta’sir etuvchi omillar; 
 - regressiya koeffitsiyentlari;  – xatolik.

2. Korrelyatsion 
tahlil

Korrelyatsion 
koeffitsiyentlar orqali 
omillar va innovatsion 
faoliyat natijasi 
o‘rtasidagi munosabat 
kuchini aniqlash mumkin

3.

Analitik 
iyerarxiya usuli 
(AHP)

AHP yordamida omillarning 
nisbiy ahamiyatini 
baholash va ularning 
innovatsion faoliyatga 
ta’sirini aniqlash mumkin

masalaning iyerarxik modeli tuziladi;
omillar juft-juft solishtiriladi;
solishtirish natijalari matritsaga joylashtiriladi va eng muhim omillar 
aniqlanadi.

4. Faktor tahlili

Faktor tahlili omillarning 
to‘plamlarini (faktorlarni) 
aniqlashda va ularning 
innovatsion faoliyatga 
ta’sirini baholashda 
qo‘llaniladi

Ushbu usullar orqali kimyo sanoati korxonalarining innovatsion faoliyatiga ta’sir etuvchi omillarning ta’sir 
darajasini ma’lum darajada aniqlash imkoniyatini beradi. Shuni aalohida ta’kidlash lozim, omilar ta’sirni aniqlash 
uchun ma’lumotlarni to‘plash va ularni to‘g‘ri tahlil qilish talab etiladi.

Korxona innovatsion salohiyatiga ta’sir o‘tkazish tavsifiga ko‘ra omillar: innovatsiyalarni sustlashtiruvchi 
(qonunchilik bazasining mukammal emasligi, yangiliklarni ishlab chiqishning yuqori qiymati, innovatsiyalarni 
targ‘ib etishning uzoq muddati), innovatsiyalarni rag‘batlantiruvchi (ishlab chiqarish bazasining saqlab qolinishi 
va kengaytirilishi, xodimlar malakasining oshirilishi, innovatsion mahsulotga samarali talabning mavjudligi) va 
innovatsiyalarga har ikki taraflama (iqtisodiyotdagi moliyaviy inqiroz holatlari) ta’sir o‘tkazuvchi omillar sifatida 
tasniflanadi.

3-jadval. Innovatsion faoliyatga ta’sir yetuvchi omillar3.

Faktorlar guruhi Innovatsion faoliyatga to‘sqinlik 
qiluvchi omillar

Innovatsion faoliyatga ijobiy ta’sir yetuvchi 
omillar

Iqtisodiy, 
texnologik

Innovatsion loyihalarni moliyalashtirishda 
mablag‘ yetishmovchiligi, ilmiy-texnik 
bazaning rivojlanmaganligi, zaxira 
xomashyoning yo‘qligi

Innovatsion loyihalarni moliyalashtirishda mablag‘ 
mavjudligi, ilmiy-texnik bazaning rivojlanganligi, 
zaxira xomashyoning mavjudligi

Siyosiy-huquqiy Antimonopol, soliq, patent va litsenziya 
qonunchiligidagi cheklovlar

Innovatsion faoliyatni qo‘llab-quvvatlashga 
qaratilgan imtiyozlar, davlat tomonidan 
innovatsiyalarning qo‘llab-quvvatlanishi

Ijtimoiy-psixologik, 
madaniy

O‘zgarishlarga bo‘lgan qarshilik, yangi ish 
qidirishga yehtiyoj, noma’lum vaziyatlar 
bo‘yicha qo‘rquv va shu kabilar

Ishchilarni rag‘batlantirish, jamoadagi psixologik 
iqlimning yaxshiligi

Tashkiliy-
boshqaruv

Boshqaruvning o‘ta markazlashganligi, 
rejalashtirishning qisqa muddatga 
mo‘ljallanganligi, korxonalar o‘rtasidagi 
faoliyatning cheklanganligi

Boshqaruvning markazlashmaganligi, 
demokratlashtirilgan boshqaruv, o‘z-o‘zini 
rejalashtirish, tuzatishlarga imkoniyat mavjudligi

2  Mavjud ma’lumotlar asosida muallif tomonidan shakllantirilgan.
3  Muallif ishlanmasi.

Sanoat korxonalari oldida innovatsiyalarni amalga oshirishda resurs cheklovlari paydo bo‘lishi mumkin. Bu 
har bir korxonada ham yirik innovatsiyalarni amalga oshirishda tashqi manbalarni jalb yetish imkoniyati va o‘z 
resurslari mavjud yemasligidir. Vaqt omili yesa ikki yo‘nalishda ta’sir qiladi. Kiritilayotgan yangilik qanchalik 
katta bo‘lsa, uni ishlab chiqish va amalga oshirish uchun shuncha ko‘p vaqt talab qilinadi. Shuningdek, innovat-
siyalar yo‘lidagi monopolistik cheklovlarni ham hisobga olish kerak.

Ma’lumki kimyo sanoati O‘zbekiston iqtisodiyotining bazaviy tarmoqlar qatoriga kiradi va qishloq xo‘jalik 
mahsulotlarini ishlab chiqarishni jadallashtirish yehtiyojlaridan kelib chiqib mineral o‘g‘itlar ishlab chiqaruvchi 
korxonalar tashkil yetilgan. 

Hozirgi vaqtda “Maksam-Chirchiq”, “Navoiazot” va “Farg‘onaazot” AJda azotli o‘g‘itlar ammiakli selitra, 
karbamid, ammoniy sulfati ishlab chiqaradilar. “Ammofos-Maksam”, “Samarqandkimyo” va “Qo‘qon superfosfat 
zavodi” AJi fosforli o‘g‘itlar ammofos, suprefos, oddiy ammoniyli superfosfat, ammoniysulfofosfat va nitrokalsiy-
fosfat ishlab chiqaradilar. Ularni xomashyo bilan Qizilqum fosforit kombinati ta’minlaydi. “Elektroximzavod” QK 
AJ o‘simliklarni muhofaza qilish kimyo vositalarni ishlab chiqaradi.

Kimyo sanoatida so‘nggi besh yilda (2019–2023-yy.) umumiy qiymati 2,1 mlrd. AQSH dollarlik 16 ta inves-
titsiya loyihasi amalga oshirilib, 3 mingta yangi ish o‘rni yaratildi. Yana bir muhim jihati, sohaga xususiy sektor 
kirib kelib, ular tomonidan 45 mln. AQSH dollarga teng 8 ta loyiha ishga tushirildi. Natijada kimyo sanoatida 
ishlab chiqarish 1,5 barobarga, yeksport hajmi 190 mln AQSH dollardan 310 mln. AQSH dollarga ko‘paydi. 
Korxonalarning umumiy sof foydasi 8 barobardan ziyod o‘sib, joriy yil yakuni bilan 1 trln. so‘mdan oshdi.

X U L O S A  V A  T A K L I F L A R
O‘zbekiston Respublikasi Prezidentining 2021-yil 13-fevraldagi qaroriga muvofiq kelgusida  

Qoraqalpog‘iston Respublikasi, Toshkent, Navoiy va Farg‘ona viloyatlarida yana 4 ta yuqori qiymatli tovarlar 
ishlab chiqarishga qaratilgan texnologik kimyo klasterlari faoliyatini yo‘lga qo‘yish rejalashtirilgan. Ularda 
uglerod, poliyefir va asetat tolasi, polivinilasetat, kaliy nitrati kabi 20 dan ziyod mahsulot ishlab chiqariladi. 

Kimyo sanoatida yerishilayotgan natijalar bilan birga sanoatda ba’zi muammolar mavjud:
- ishlab chiqarish mumkin bo‘lgan, murakkab tarkibga yega bo‘lmagan kimyo mahsulotlari hozirgi kun-

gacha import qilinmoqda;
- ishlatilayotgan uskunalarni 60 foizi ma’naviy va jismoniy yeskirgan bo‘lib, asosiy vositalar yenergiya 

sarfini meyordan 2-3 baravar ortiq sarflamoqda;
- mahsulotlar sifatini oshirish bo‘yicha xalqaro standartlarga muvofiq mahsulot ishlab chiqarish tizimi rivoj-

lanmagan;
- inson hayoti uchun xavfli jarayonlarni avtomatizasiya qilish, sanoat korxonalarini raqamlashtirish darajasi 

past;
- korxonalarni investision jozibadorligini oshirish hamda xorijiy investorlarni keng jalb qilish yuzasidan talab 

darajasida ishlar tashkil yetilmagan.
Yuqoridagi masalalarni yechishda har bir sanoat korxonani tomonidan aniq strategiya ishlab chiqilishi talab 

yetiladi. Ishlab chiqiladigan strategiyani tatbiq yetishda, iqtisodiy samaradorlikka hamda raqobatda ustunlikka 
yerishishda boshqaruv tizimi muhim ahamiyat kasb yetadi.

